
Punkt .: Imaqarniliaq



 Qupp. 1 qupp. 4 
 

KOMMUNEQARFIK SERMERSOOQ 

Suliffeqarnermut Isumaginninnermullu Ingerlatsivik 
Forvaltning for Velfærd og Arbejdsmarked 

 

 

Imaqarniliaq 

Inuit innarluutillit pillugit Siunnersuisooqatigiit 

ataatsimiinnerannit 
 

Ataatsimiinneq sisamanngorneq apriilip 13-ianni 2023, nal. 15:00 ingerlanneqarpoq. 
 

Suliffeqarnermut Isumaginninnermullu Ataatsimiititap ataatsimiittarfia 
Imaneq 34, 2 Sal 

 
Ilaasortat  
Karin Pedersen Thorsen (Siulittaasoq) Inooqat-mi siulersuisunut ilaasortaq 

Arnajaaq Lynge (Siulittaasup tullia) Ilinniartitsisoq siunnersuisartoq aamma 

immikkut ittumik atuartitsinermi ilinniartitsisoq 

Lisa Nielsen Kalaallit Nunaanni Tusilartut Kattuffiat KTK-mi 

siulittaasoq 

Cecilie Marie Jakobsen Nunatsinni Inuit Innarluutillit Kattuffiat NIIK-mi 

siulittaasoq aamma Sugisaq-mi siulersuisunut 

ilaasortaq 

Inge Olsvig Brandt Kommunalbestyrelsimut ilaasortaq 

Mathias Knude Brusgaard Inunnut innarluutilinnut tarnikkullu 

nappaatilinnut Immikkoortortaqarfimmi 

fagchefi 

Riikki Grønvold Atuarfinnut immikkoortortami fagchefi 

Vivi Christiansen Innersuussisarfimmi Suleqatigiinnut aqutsisoq 
 

Taaseqataasinnaanatik 
ataatsimeeqataasartut 

 

Naja Anelouise Heilmann Inuit innarluutillit pillugit 
Siunnersuisooqatigiinni allatsi 

 

Peqataasinnaanani nalunaartoq: Inge Olsvig Brandt 

Suliap id: EMN-2021-11568 
 



 Qupp. 2 qupp. 4 

 Qupp. 3 qupp. 4 
 

1.Oqaluuserisassat akuerineqarnerat 
Akuersissutigineqarpoq. 

2. Inunnut innarluutilinnut ilinniartitaaneq suliffeqarnerlu 

 
A) Suliffeqarnermut immikkoortortami fagchefip saqqummiinera ataatsimiititamillu 

ataatsimeeqateqarneq tunngavigalugit eqikkaaneq 

➢ Immikkoortut/eqqumaffigisassat sorliit pingaarnertut sammissavagut? 

➢ Tamanna tunngavigalugu suut qanimut misissussavagut? 

B) Innuttaasut aamma/imaluunniit soqutigisaqaqatigiit allat kikkut attuumassuteqarpat 

peqataatinneqassappallu? 

➢ Tusarniaavigineqarnissaat qanoq aaqqissuutissavarput? 

➢ Sumut tunngasut taakkunannga tusassallugit pingaarneruppat? 

C) Suut inassuteqaateqarnissatsinnut tunngavigineqarpat?  

Suliffeqarnermut immikkoortortami fagchefip saqqummiinera ataatsimiititamillu ataatsimeeqateqarneq 

tunngavigalugit eqikkaanermit Inuit innarluutillit pillugit Siunnersuisooqatigiit tulliuttut pillugit ataatsimut 

takussutissaliortoqarnissaa inassuteqaatigaat: 

- Ilinniagaqarnissamut sulinissamullu periarfissat kiisalu inunnut immikkut pisariaqartitsisunut 

illersugaalluni sulinissamut periarfissat  

Tassunga atatillugu Inuit innarluutillit pillugit Siunnersuisooqatigiinnit inassuteqaatigineqassaaq, 

paasissutissat siuliinik takussutissaliortoqassasoq kommunip nittartagaanut, nittartakkanut allanut soorlu 

Sullissivimmut allanulluunniit inuit attaveqaataannut immikkut saqqummiunneqartussanik. 

 

3. Ikorfartorteqarnissamut aaqqiissut, pingaartumik meeqqat 

atuarfiini 

SV_ Handicapråd i 

Kommuneqarfik Sermersooq.msg
 

Inuit innarluutillit pillugit Siunnersuisooqatigiit meeqqat atuarfianni ikorfartortinik ilinniarsimasunik 

sulisussarsiortarneq ajornartorsiutaanera oqaluuseraat, matumani meeqqat immikkut pisariaqartitsisut 

atugarissaarnerulernissaat pillugu pitsaanerusumik aaqqiissutissamik nassaarnissaq siunertaralugu. 

Siunnersuisoqatigiinni ilaasortap ataatsip inassuteqaatigaa, ikorfartortinut akissarsiat 

pitsaanerulersinniarlugit, atorfik kajuminnarnerunissaa pillugu, sulissuteqartoqassasoq. 

Siunnersuisooqatigiinnit oqaluuserineqarportaaq ilinniarsimasunik ikorfartortinik - imaluunniit, ataatsimut 

isigalugu ikorfartortinik misilittagalinnik - meeqqat atuarfiini sulisussarsiorneq ajornartorsiutaasoq.  

Ilaasortap ataatsip oqaatigaa, ikorfartortit ilinniagaqarsimanngitsut misilittagaqanngitsulluunniit piffissap 

sivikitsup iluani suliunnaartartut. 



 Qupp. 4 qupp. 4 
 

Siunnersuisooqatigiit inassuteqaatigaat 

Inuit innarluutillit pillugit Siunnersuisooqatigiit inassuteqaatigaat, ikorfartortit nutaat, atuarfinni immikkut 

ittumik klassini sulilinnginneranni, suliatigut piareersarneqartassasut. 

Siunnersuisooqatigiit qanoq ikorfartuisoqartassasoq oqaluuseraat, meerarlu ataasiinnaq 

ikorfartorneqarnera ajornartorsiuteqartitsisartoq. 

Atuarfeqarnermut fagchefip ilisimatitsissutigaa, inuk ataaseq atuartunut gruppinut ataatsimut 

ikorfartortiusinnaasoq, tamatumunngalu qaqutiguinnaq qinnuteqartoqartartoq. 

Siunnersuisooqatigiit inassuteqaatigaat 

 

Siunnersuisooqatigiit inassuteqaatigaat, qinnuteqarnermi immersugassaq paasissutissat amerlanerusunik 

imaqartassasoq, tassa ikorfartortimik qinnuteqarnermut atatillugu qinnuteqarnissamut periarfissat 

ersarissarneqarlutik. 

4. Atuartitaasussaatitaaneq pillugu meeqqat atuarfiata 

naammassinninnera 

Bilag_ Folkeskolens 

efterlevelse af undervisningspligten.msg
 

Riikki Grønvoldip ilisimatitsissutigaa meeqqat atuarfiini immikkut ittumik klassini atuartunut tunngatillugu 

akunnermut sulisut amerlassusiligaanerat tamarmik kommunimit malinneqartartut, ukiullu tamaasa 

akunnerit kommunalbestyrelsimit akuersissutigineqartartut. Paasissutissat annertunerusut pillugit 

innuttaasoq Meeqqat Atuarfeqarnermullu Ingerlatsivimmut saaffiginneqquneqarpoq. 

5. Ataatsimiinnissat pillugit ulluliineq 
Inuit innarluutillit pillugit Siunnersuisooqatigiit tulliani ataatsimiinnissaq aggustimi pissasoq 

aalajangiuppaat. 

Ataatsimiinnissamut tullermut oqaluuserisassatut kissaatit: 

• Inuit innarluutillit pillugit Siunnersuisooqatigiit Suliffeqarnermut Isumaginninnermullu 

Ingerlatsivimmit ataasiinnarmik saaffissaqalerneq pillugu saqqummiisoqassasoq kissaatigaat. 

• Innarluutilinnut tarnikkut nappaatilinnullu Immikkoortortaqarfimmi fagchefi tulliani 

ataatsimiinnermi innuttaasut kommunimi suliffillit pillugit saqqummiissaaq. 

